NovaEscolaGalega

Xuno de 2010

REMATE DUN CURSO “SEN PROBLEMAS”

Vén a conto este titulo como referencia ao seu inicio, no que a Conselleria de Educaciéon pro-
clamaba que o comezo se realizara sen problemas. Xa daquela editamos un nimero desta pu-
blicacion que parafrasaba aquela declaracion e pofia en evidencia todos os atrancos que aquel
comezo provocara. Dende aquela ata hoxe, podemos asegurar sen temor a trabucarnos que se
levaron cabo en poucos meses as maiores e mais contestadas medidas que se deron no periodo
democratico contra a escola publica que defendemos e contra o futuro do propio pais. Non se po-
den cualificar doutra forma as disposicions en relaciéon co noso idioma, co profesorado de apoio,
cos servizos coma os comedores ecolares, cos Equipos de Normalizacién, co proxecto Abalar... A
listaxe darfa para escribir un volume e constitlie, como diciamos, un ataque sen parangén contra
a cerna do sistema publico e contra a propia identidade. Comentamos aqui sé algunhas desas

“accioéns” gobernativas a titulo de exemplo do que nunca se deberia producir.

A LINGUA

Neste curso que remata a cuestion mais reco-
rrente foi, sen dubida ningunha, o tema da lin-
gua. As continuas declaraciéns do goberno, e
particularmente dos responsables da Conselle-
ria de Educacién, asi como a resposta institucio-
nal e civica ante as pretensions das diferentes
propostas normativas para derrogar o decreto
124/2007 para a promocion do galego no ensi-
no, marcaron un periodo que pasara a historia
como punto de inflexién, de retroceso sen pre-
cedentes para a lingua galega e para o papel
que se lle pretende outorgar a institucion esco-
lar no seu desenvolvemento.

Nova Escola Galega fixo publicas en distintas
ocasions as suas reflexions: primeiro diante da
consulta linguistica desenvolvida ao remate do
pasado curso (NEGOPINA, “A Cuestion lingliis-
tica”, xufio 2009), tamén sobre a opacidade dos
resultados da consulta ofrecidos pola adminis-
tracion (NEGOPINA, “Un comezo de curso sen
problemas”, outubro 2009 e finalmente sobre
as sucesivas propostas normativas (NEGOPI-
NA, “Sobre as Bases do plurilingliismo”, xanei-
ro 2010), e sobre o anteproxecto de decreto
(NEGOPINA, “O ‘Borrador’ para a lingua”, abril

2010). Nos dous ultimos documentos incluiron-
se analises comparativas respecto de normati-
vas ou propostas anteriores, que evidencian o
retroceso da nova regulamentacion, publicada
finalmente con algunhas modificaciéons no DOG
o dia 25 de maio.

Este decreto consuma o duro ataque contra o
galego iniciado polo goberno do Partido Popu-
lar desde a stUa chegada ao poder. Reiterando
posiciéns xa expostas nos documentos sinala-
dos compre sublifiar os aspectos mais nocivos
do novo decreto:

* Por primeira vez na democracia pénselle limi-
tes o desenvolvemento da nosa lingua no marco
escolar, en aras dun pretendido equilibrio entre
linguas que ningln estudo sociolingiistico ou
pedagodxico cofiecido pode avalar, e que con-
tradi o sentido da lexislacion promovida desde
a aprobacion do Estatuto de Autonomia a prol
do idioma galego.

* Os esforzos realizados polas comunidades
educativas de moitos centros escolares para
normalizar a nosa lingua propia resultan agora
un “exceso” que se pretende reconducir, ain-




da a sabendas que as aprendizaxes en galego
dende hai anos -como nas Ciencias- producen
resultados positivos. Asi, nos resultados en
Ciencias recollidos no informe PISA 2006, po-
demos comprobar esta afirmacién: Galicia (505)
estd por diante do Pais Vasco (495), Catalufia
(491), Andalucia (474), da media espafola (488),
do total internacional (461) e do total da OCDE
(491), sendo o promedio OCDE de 500.

En todo caso atépanse deficiencias na adqui-
sicién de competencias na lingua minorizada,
como quedou de manifesto no Ultimo estudo
realizado polo ICE recentemente presentado.

O avance que o anterior decreto supuxo, espe-
cialmente para a etapa infantil, queda coutado,
toda vez que neste nivel estarase a expensas
da determinacién que as familias declaren res-
pecto da lingua materna. Contra todas as opi-
nidns rigorosamente fundamentadas, ese dato
serd o Unico a ter en conta para decidir a lingua
predominante na aula, e non se fixa porcentaxe
ningunha que salvagarde un minimo emprego
do galego nesa etapa.

* Na secundaria, e atendendo ao reparto de
materias para ambas linguas que se concreta no
novo decreto, a consecucién do “equilibrio” en
canto ao numero de horas de docencia é, na
practica, imposible de conseguir.

* Ademais, a norma aprobada fai desapare-
cer o idioma galego do dmbito cientifico-tec-
noldxico, profundando nos prexuizos respecto
da nosa lingua e ignorando o traballo realiza-
do neste dmbito polo profesorado e as comu-
nidades educativas, no marco do previsto no
PXNLG que o goberno di respectar.

* O demagodxico criterio da “liberdade lin-
glistica”, que se concretaba principalmente na
consulta as familias e na liberdade do alumnado
para expresarense na lingua da sta preferencia,
independentemente da lingua da materia, duas
medidas contestadas fortemente desde a co-
munidade educativa reconduicese na redaccion
final publicada. A consulta, a modo de pregun-
ta, fixase para a etapa infantil e adiase para as
outras etapas & espera dunha nova lei que lle
poida dar cobertura legal a tal pretensién. Que-
re isto dicir que o goberno, malia o informe do

Consello Consultivo -que na valoracién deste
aspecto coincide cos Ditames da RAG e do
CCG, asi como de diferentes organizacions e
entidades, feitos publicos con moita antelacién
e ignorados neste e noutros aspectos- non fai
renuncia expresa da sta pretensioén inicial, se-
nén que retira no Ultimo momento a proposta
para evitaren con caracter inmediato o primei-
ro tropezén serio nos tribunais.

Chama poderosamente a atencién nesta estra-
texia como o goberno agarda ata o final para
retirar a consulta, cando son cofecidas senten-
zas firmes que determinan, sen deixar fenda
legal ningunha, que as competencias da admi-
nistracion educativa son indelegables. Non é
pensable que o goberno descofiecese a falta
de sustento legal para a consulta formulada.
A sabendas optaron por manter activa unha
promesa electoral ilegal ata que houbo que
plasmala no Diario Oficial, gabandose ademais
de respectar o ditame do Consultivo, pero
anunciando ao mesmo tempo a sla intencién
de manter aberto o debate publico arredor da
consulta ata a aprobacién dunha nova Lei.

O decreto publicado délle via libre & liberdade
de escolla do alumnado para usar a lingua da
stia preferencia, unha bandeira esgrimida reite-
radamente mesmo polo Presidente. Asi as cou-
sas, un estudante pode pasar pola escola sen
ter por que usar o idioma propio —mais al6 da
clase de lingua galega— co permiso da propia
administracién educativa, malia que o propio
sistema escolar ten a obriga legal de desenvol-
ver competencias lingisticas nas duas linguas
oficiais. Tamén para este asunto seguen cues-
tionando a legalidade das “obrigas” de uso
contempladas no decreto anterior, malia que,
como o goberno ben sabe, tiveron o respaldo
legal tanto do Tribunal Superior de Xustiza de
Galicia como do Tribunal Constitucional, que
evidenciaron como o alumnado que se vexa
requirido a usar a lingua na que se imparte a
materia non ve conculcado dereito ningun, por
se tratar dun acto escolar e que atinxe & sua
educacion.

Que o tema da lingua vai ser de longo e tor-
tuoso percorrido evidénciase unha vez mais,

alén dos precedentes da tramitacién da norma,
na propia aprobacién do decreto por parte do
Consello da Xunta, logo dunha multitudinaria
manifestacion —a cuarta no que vai de lexisla-
tura—, do rexeitamento da totalidade das insti-
tuciéns de relevancia consultadas, asi como da
inmensa maioria dos representantes da comuni-
dade educativa -hai que lembrar que o Conse-
llo Escolar de Galicia aprobou unha emenda 4
totalidade que rexeitaba o anteproxecto de de-
creto- e, de xeito paradoxal, no contexto dunha
oferta de “Pacto pola lingua” solemnemente
proposto polo propio Presidente diante de re-
presentantes da RAG e sustentado na defensa
de principios tan novos que estan recollidos nas
leis desde o comezo da democracia; se cadra
evidenciando que se sitlan politicamente estes
gobernantes en etapas predemocréticas e que
o Unico horizonte que albiscan para a nosa lin-
gua non esta diante, sendn atras.

A publicacion no DOG veu acompafada do
anuncio por parte de organizaciéns sindicais e
linguisticas da interposicién de recursos, exerci-
cio ao que tamén se apunta algunha asociacién
aliada do propio goberno que, adiada a consul-
ta, se sente agora traizoada.

As primeiras dubidas diante da aplicacién do
propio decreto no tocante por exemplo aos li-
bros de texto, que continlian baixo o sistema de
préstamo, obrigaron a administracion educativa
a tomar algunhas decisiéons que ao parecer non
tiveron en conta a tempo. Desta maneira e des-
botando outras opciéns de menor custo econé-

mico, ético e se cadra tamén estético, simple-
mente lles negan validez aos libros de texto en
galego para o estudo das materias que o decre-
to reserva para seren impartidas en castelan. Ao
parecer a proclama da austeridade non é aplica-
ble ao dispendio que supén esta medida, mais
ainda en tempos de crise, e non se repara tam-
pouco na kafkiana imaxe dunha administracion
educativa que, debendo protexer e promover a
lingua propia, prefire considerar como refugallo
os libros de texto redactados en galego. Unha
medida vangardista onde as haxa, porque non
é habitual que os responsables da educacion
dun pais fagan da ignorancia da propia lingua
o seu obxectivo capital e mesmo destinen re-
cursos econdmicos & sla extension. Ora ben,
tefian en conta os autores desta desfeita que os
libros arden mal.

O feito de que se cuestione por parte de moi-
tas entidades, incluidas as institucidons de maior
rango do pais, a legalidade dalgins aspectos
da norma aprobada ou a recente dimisién en
bloque do equipo encargado dos labores de
coordinacion territorial no dmbito dos EDNL,
evidenciando a sua falta de sintonfa coas direc-
trices da SXPL plasmadas no actual decreto, po-
fien de manifesto importantes dificultades para
a sta inmediata aplicacion.

A Conselleria de Educacién negoulle & comuni-
dade educativa, e particularmente ao profeso-
rado, un minimo recofiecemento ao seu labor
normalizador, considerando os logros a prol
do galego como un problema. Non vai ser me-

nor a dificultade das comunidades educativas
para renunciaren aos avances conseguidos na
elaboracién e desenvolvemento dos proxectos
lingliisticos de centro desde a racionalidade
pedagodxica. O criterio profesional, rexeitado
de maneira irresponsable pola administracion
educativa, e a preocupacién social pola lingua
seran, sen dubida, valorados por riba dunha
decisién administrativa tan polémica e tan falta
de consenso como a que deu lugar a este novo
decreto.

Todas estas circunstancias agoiran un comezo
de curso complicado. Non faltardn tampouco
propostas para pasar por riba de aspectos que
lles resultan incémodos aos principais destina-
tarios da promesa electoral que motiva este
cambio de norma. Todo isto terd como fondo
a campafia de publicidade do decreto, de con-
tia millonaria, xa anunciada polos propios res-
ponsables de conselleria. Unha vez mais chama
a atenciéon como a esta administracién non lle
causa pudor desbaldir difieiro que non hai dan-
dolle publicidade a unha norma regresiva para
o galego cando, paralelamente ao trdmite do
decreto e no marco da sUa particular concep-
cién de austeridade, recortou drasticamente as
partidas destinadas ao fomento do uso da lin-
gua galega, o que supuxo a reducién dun 20%
nos proxectos de dinamizacién e normalizacién
linglistica. O problema, por tanto, non proce-

de da carencia de recursos econémicos, porque
como vemos pddense destinar cantidades moi
importantes sempre que o obxectivo sexa a re-
gresion e a desproteccién da lingua.Ademais,
algunhas lifas de ataque nin tan sequera pre-
cisan de investimentos especificos, chega coa
modificacién das normas ou coa supresién de
accions; caso por exemplo da nova Orde de Bi-
bliotecas Escolares, que remata coa esixencia
de que, como minimo, o 50% das adquisiciéns
sexan de libros en galego, establecendo un cri-
terio que non garante a presenza duns minimos
imprescindibles de obras na nosa lingua. E, no
capitulo das supresiéns, a conselleria acordou
liquidar as experiencias de inmersién en galego
na etapa de infantil que se estaban desenvol-
vendo nalgunhas cidades, malia seren pedidas
expresamente polas familias e logo de retirar-
lles o apoio econdémico xa no curso pasado.
Para isto non lle parece & Conselleria que sexa
conveniente ter en conta a opinién das familias.

Agardaremos a que escampe, permanecendo
coa tension necesaria para que os avances na
normalizacién da nosa lingua no ensino ao lon-
go dos ultimos trinta anos non cedan un banzo
por estas decisions contraeducativas e antiga-
legas.

A AVALIACION DIAGNOSTICA

O dia 21 de outubro de 2009 tivo lugar a primei-
ra Avaliaciéon Diagndstica con caracter censual
co obxectivo de cofiecer como se desenvolve
o alumnado de 5° de Primaria e 3° de ESO na
Competencia Matemética e na de Comunica-
cién Linguistica. Tratdbase de cumprir o apar-
tado da LOE que prevé este tipo de avaliacién
para que sirva de orientacion e de informacién
a familias e centros sobre un aspecto curricu-
lar central e tamén lexislativamente novidoso:
as Competencias Bésicas. Non existiu unha po-
|émica negativa sobre esta iniciativa, por ser
acollida sen demasiada desconfianza por todos
os sectores da educaciéon e mesmo polas di-
ferentes forzas politicas. Pero esta desconfian-
za logrouna rapidamente este goberno, tanto
coa execucién da primeira avaliacién como coa
comunicacioén dos resultados e o manexo dos
mesmos. Como nos tememos o peor para a se-
guinte, pensamos que é necesaria esta analise
critica.

A respecto da execucién da primeira avaliacion
botamos moito de menos unha masiva difusion
publica deste acontecemento. Seguramente
moitas familias, e mesmo moito profesorado,
non sabian desta iniciativa e esta falta dun certo
clima favorable diminuiu o efecto de revulsivo
que debia ter esta proba. A sla existencia xus-
tificase para que o sistema tefia unha informa-
cién veraz e contrastada da situaciéon e tome
decisions para mellorala. Nesta lifa serad fun-
damental, en primeiro lugar, reforzar a idea de
que estas competencias deberan ser obxecto
dunha atencién preferente por parte de todo o
profesorado —non sé do profesorado das ma-
terias que parece que tefien naturalmente mais
relacién coas dlias competencias avaliadas nes-
te curso- e das familias. Mesmo a sociedade ta-
mén debe ser consciente de que se necesitan
cidadéns e cidadas que se saiban desenvolver
entre a inmensa cantidade de informacién que
lles chega, mais que intentar que abarquen ao
detalle un curriculo sobredimensionado que di-
ficilmente lles serd de utilidade. As competen-
cias permitiranlles acceder a eses cofiecemen-
tos, pois tratan precisamente de capacitar para

buscalos, recofiecelos, seleccionalos, xerarqui-
zalos e discriminar o valioso do superfluo, tendo
como referente o criterio propio. A inexistencia
dunha iniciativa para provocar esta reflexion e/
ou debate é imperdoable.

Outro elemento criticable foi que non se garan-
tiu na execucién da proba a ausencia de po-
sibles comportamentos inapropiados por parte
dalgunha persoa ou centro que, pensando que
tiraria algunha vantaxe, puido desacreditar o
proceso e xeneralizar unha desconfianza que
posiblemente sexa sé excepcional e moi mino-
ritaria, pero demoledores para a credibilidade
do proceso. Referimonos a que a proba se co-
fieceu con varios dias de antelacién, non foi pa-
sada nin supervisada por persoal alleo ao cen-
tro e o propio procesamento dos datos fixose
tamén sen ningun tipo de supervisién. Por riba
non se informou nada da correccién de contras-
te, tan necesaria para a fiabilidade do conxunto
do procedemento.

Tardaron oito meses en chegar aos centros os
resultados desta avaliacion diagndstica. Se por
parte da Administracién todo fora opaco, miste-
rioso e silandeiro ata agora, cada vez o é mais.

Con tanto tempo de marxe deberian atenderse
aspectos que son claves para esta avaliacion.
O primeiro, a comunicacién dos resultados. In-
formouse a cada centro dos seus resultados di-
rectos e da comparativa cos resultados de toda
Galicia e cos do seu grupo de indice socioeco-
némico cultural (ISEC), especificando unica-
mente se esta diferenza é significativa ou non.
Un mes despois envian, sen telo anunciado an-
tes, os resultados por niveis de rendemento.

Botamos de menos no informe moitas outras
cousas:

* A informacién poderia enriquecerse se ade-
mais do ISEC se comparasen resultados con
outras variables, como por exemplo a coordina-
cién, o clima de convivencia, a implicacién pe-
dagoxica da direccion, a atencidn & diversida-
de, as expectativas académicas do alumnado,
a implicacion familiar... Todos estes aspectos
eran demandados nos cuestionarios directa ou




indirectamente e poderian ser utilizados como
criterio comparativo para cofiecer asi a posicion
relativa de cada centro e dar pistas sobre os po-
sibles cambios.

* Seria imprescindible que o dato en porcen-
taxes de alumnado por niveis de rendemento
na proba estivese comparado cos de seu ISEC
e non cos de Galicia. Tamén deberian ser de
interese os resultados por aula. Por outra parte,
cumpriria coflecer a banda de variacién na que
se moven os resultados, para saber a variabili-
dade existente entre o que se considerou signi-
ficativo e o que non.

* Pero o mais importante de todo é que esta
avaliacion aparece coa finalidade de informar e
orientar a centros e familias, e nese aspecto non
se fixo absolutamente nada ata o jmes de xufio!
no que se envia un protocolo sen ningln apoio
documental nin de asesoramento, que se que-
dard previsiblemente nun documento formal.

* Merece tamén un comentario especifico o
proceso de como se fai a comparacion:

— Primeiro, establécese a comparacion con
Galicia, cando é dubidoso de que legalmente
se poda facer asi, pois se a lei establece taxa-
tivamente que non se poidan comparar resul-
tados de centros, a comparativa con Galicia
facilita esa posibilidade. Se a comparativa fose
co ISEC, xa seria moitisimo mais dificil; noutras
Comunidades faise s6 esta segunda.

— En segundo lugar, o ISEC aparece en s6 tres
niveis, que simplifica e empobrece moito mais

a comparativa. E non aparece o concepto de
valor engadido, como a distancia entre os resul-
tados esperables (segundo a posicion no ISEC)
e os resultados obtidos.

Pero hai mais cousas que resaltar:

0 Non se informou cumpridamente antes de
pasar a avaliacién, nin -o que é mais grave- se
deron pautas para mellorar a situacién (o proto-
colo indica sé pasos a dar).

0 A ningun servizo da Conselleria de educa-
cion se lle encomendou apoiar aos centros no
proceso posterior — e mais importante- de tirar
conclusiéns e facer un plan de mellora.

0 Non se deron pistas no propio informe de
como valorar e interpretar os datos. Nin se es-
tableceron pautas para identificar os puntos
fortes e febles destes resultados. Nin se reco-
mendaron estratexias para elaborar un plan de
actuacion (sé o protocolo).

0 Para o préximo curso non se sabe cando sera
nin se deu ningunha informacién publica ao res-
pecto, e xa pasou este curso escolar; ;tamén se
volvera facer nunha data tan inapropiada como
é o principio de curso? ou jincumprirase a lei e
adiarase para maio de 2011, deixando un curso
sen facela?

Unha posta en marcha tan desastrosa desta ini-
ciativa, desacredita a propia iniciativa e non sé
a quen a executan, jnon sera iso o que preten-
den?

O CASO

"ABALAR"

Dentro do apartado de recortes no ensino pu-
blico, o sucedido co Proxecto Abalar, presenta-
do como un dos proxectos estrela por parte da
Conselleria de Educacién, merece unha aten-
cién singular.

Para esta primeira fase do proxecto, a desen-
volver no curso 2010-11, a propia Conselleria
anticipou que a escolla de centros responderia
a criterios técnicos -dispofier de infraestrutu-
ras e conectividade axeitada-, organizativos e
de implicacién do profesorado do centro no
proxecto. Ilgualmente, o web da Conselleria in-
formou de que, con caracter previo & implanta-

ciéon do proxecto, se adaptaron as circunstan-
cias técnicas da maioria dos centros educativos
para desenvolvelo con garantias, consideran-
do outras accions relacionadas coa formacién
dos membros das comunidades educativas. O
propio Conselleiro concretou, na informacién
achegada polo seu departamento, “en 2009
investironse 1,1 milldéns de euros en mellorar
as infraestruturas eléctricas e de datos en 138
centros educativos, entre eles o 100% dos CPI
e unha elevada porcentaxe dos IES, para que
poidan participar no proxecto coas garantias
técnicas necesarias”.

Logo destas previsiéns e diante do escandaloso
dos resultados na dotacién prevista nesta pri-
meira fase, a Conselleria d4 conta dun reparto
que afectaria a un 77% de centros publicos e un
23% da privada; datos que non se corresponden
cos achegados polos directores dos centros pu-
blicos, que sitdan as porcentaxes para esta pri-
meira etapa no 23% dos centros publicos fronte
ao 37,7% da privada, distribucién que nas gran-
des cidades reflicte un avultado agravio compa-
rativo. Por exemplo na Corufia, no nivel de Edu-
cacién primaria, once centros concertados e un
publico; en Ferrol, cinco concertados e ningdn
publico; catro publicos e nove concertados, en
Ourense; e tres publicos fronte a outros nove
concertados, en Pontevedra.

As reacciéns de protesta dos equipos directivos
de centros publicos da provincia da Corufia ato-
pan unha primeira e desconcertante explicacion
do Delegado Provincial, que xustifica o reparto
nas mellores condiciéns técnicas da rede dos
centros privados, asi como na maior implica-
cién e formaciéon do seu profesorado. O certo
é que se estas fosen as razons, a responsabili-
dade mais directa seria, loxicamente, da propia
Conselleria, da que depende a calidade e ade-
cuacion das instalacidns educativas, asi como a
formacion do seu profesorado, factores ambos
nos que, como xa quedou indicado, o propio
departamento educativo anunciara fortes inves-
timentos para o desenvolvemento do plan. Non
cadran nin os datos, nin os argumentos.

Se afondamos algo mais nos datos da cidade
da Coruha -como mostra ben vale un botén-
vemos que a informacién e a xustificacién das
concesions non se sostefen. Nesta cidade o
ensino publico representa o 69% da oferta de
centros e recibe o 35% das dotaciéns -suman-
do os datos dos centros de primaria e secun-
daria- e o ensino concertado representa o 31%
da oferta de centros, pero recibe o 65%,; ¢ dicir,
que a rede concertada, responsable da metade
da oferta, recibe o dobre de equipamento e,
no nivel de primaria, a discriminacién é extre-
ma: dos 25 centros publicos recibe dotacién un
Unico centro, o que jexclie ao 96% dos centros
publicos!

Indo as explicaciéns, non é crible, e ademais
resulta unha provocacién, argumentar que os
centros publicos contan con peores condicions
e que ademais o seu profesorado non esta dis-
posto a implicarse, cando a propia Conselleria
se gabou dos investimentos realizados e cando
a propia administracién local corufiesa iniciou
xa en 1998 un plan de adecuacién de centros e
de tecnoloxia aplicada ao ensino.

Como denunciou a Asociacién de Equipos Di-
rectivos da provincia da Corufia, houbo ade-
mais outros argumentos que se filtraron de
maneira informal, co obxectivo de procurarlles
soporte as primeiras explicaciéns, vinculandoas
a unhas supostas esixencias de reparto entre
centros publicos e privados derivadas do con-
venio co Ministerio de Educacién no marco do
programa “Escuela 2.0”. Non hai tal, porque o
convenio non menciona ningun tipo de distri-
bucién. E mais, a seleccidon de centros realiza-
da desde a Conselleria, ao potenciar os centros
da rede concertada, dandolle prioridade asi &
dotacién as familias con mais recursos e mais
familiarizadas co uso das tecnoloxias, entra en
contradicién co estipulado no propio programa
“Escuela 2.0” que, entre outros obxectivos, pre-
tende reducir a fenda dixital, procurando a sua
implantacién en zonas rurais, de baixa conecti-
vidade ou nas que sexa necesario compensar
estas accions en aras da equidade social.

Para Nova Escola Galega a explicacién non é
outra que a firme aposta desta Conselleria polo
ensino privado, relegando o publico a un papel
subsidiario, sen importarlle danar constante-
mente a sUa imaxe, con accidéns e declaracidns
irresponsables que nada tefien que ver co es-
forzo da escola publica e dos seus profesionais
por manter a calidade do servizo educativo.

NOVA ESCOLA GALEGA iniciou unha campafa para convidar as persoas que tefian semellantes
intereses na renovacién pedagodxica e na galeguizacién, en definitiva, na consecucién dunha es-
cola publica, democratica e galega, a que se engadan a nds.

Envidronse aos centros educativos elementos da campafia, nos que se inclien formularios de
asociacion e tamén da subscricidn & Revista Galega de Educacion. Podedes dirixirvos & nosa sede
por calquera medio que vos resulte mais doado, para terdes informacién mais ampla ao respecto.
Grazas.




